
				এই পাতাটির মুদ্রণ সংশোধন করা প্রয়োজন। 
পথ্য প্রদান। NONOY
তন্ত্রের বচন প্ৰমাণে জম্বু দ্বীপে বীরভাবের বিশেষ কৰ্ত্তব্যতা প্ৰাপ্ত হয় অতএব জম্বু দীপ ভিন্ন দীপান্তরে বীরভাবের অপ্ৰশস্ত্য মানিলেও উভয় বচনের বিরোধ লেশ ও থাকে না ।
১৯১ পৃষ্ঠের শেষ পংক্তি অবধি লিখেন যে ( ভাক্ত বামাচারি মহাশয় স্বমত সাধন কারণ মদ্য মাংস মৈথনের 'অবচ্ছেদাবচ্ছেদে বিধান দর্শন করাইবার আশয়ে ( ন মাংস ভক্ষণে দোষা: ) ইত্যাদি মনুবচনের শেষ দুই পাদ অপহরণ করিয়া প্রথম দুই পাদ দর্শন করাইয়াছেন তাহার কারণ এই যে শেষ দুই পাদ দর্শন করাইলে তাহাদিগ্যে চতুষ্পদ হইতে হয়)। উত্তর -- গ্ৰন্থ বাহুল্য দ্বারা কাল বাহুল্যে বেতন বাহুল্যের আশা আমাদের নাই, সুতরাং পূৰ্ব্বোত্তরে মনু বচনের পূর্বাদ্ধ লিখিয়া তাহার বিবরণ পরাদ্ধের তাৎপৰ্য্য এবং পূৰ্ব্ব পূৰ্ব্ব বচনের অভিপ্ৰায় লিখা গিয়াছিল, প্রথম উদ্ভবেব ২। ৪১ পৃষ্ঠে ১৪ ও ১৫ পংক্তি ( ন মাংস ভক্ষণে দোষো ন মদ্যে নচ মৈথুনে }। অর্থাৎ প্ৰবৃত্তি হইলে যে প্ৰকার মদ্যপান ও মাংস ভোজনে এবং স্ট্রী সংসর্গে বিধি আছে তাহা করিলে দোষ নাই ) পরাদ্ধের যে তাৎপৰ্য্য, ( অর্থাৎ নিবৃত্তি না হইয়া ( প্ৰবৃত্তি হইলে ) বিহিত মাংসাদি ভোজনে দোষ নাই ) তাহাও ঐ বিবরণে প্রাপ্ত হইয়াছে এবং পূর্ব পূর্ব বচনের অভিপ্ৰায়ও লিখা গিয়াছে অর্থাৎ ( যে প্রকার মদ্য পানে ও মাংস ভোজনে এবং স্ত্রী সংসর্গে বিধি আছে তাত করিলে দোষ নাই ) অতএব পণ্ডিতেরা বিবেচনা করিবেন যে পর্যাদ্ধ না লেখাতে তাহার প্রয়োজন লেখা হইয়াছে কিনা ? আর ইহা ও বিবেচনা করিবেন যে যে প্রকার বিধি আছে এই শব্দ প্রয়োগাধীন (মদ্য মাংস ও মৈথুনের অবচ্ছেদাবচ্ছেদে বিধান দর্শন করাইবার আশয়ে) ঐ পূৰ্ব্বাৰ্দ্ধকে আমরা লিখিয়াছিলাম কি কেবল বিহিত মদ্য মাংস ও বিহিত স্ত্রী সঙ্গ বিষয়ে আমরা লিখি, পরে র্তাহারাই যাহা উচিত হয় ধৰ্ম্মসংহারককে বুঝাইবেন।

